
қ.х.ф.д. А.Қурбонов тақризи асосида 

 

MORPHOBIOLOGIC CHARACTERISTICS OF THE COTTON SPECIES G.MUSTELINUM MIERS EX WATT. AND 

G.BARBADENSE SSP.VITIFOLIUM F.BRASILIENSE AND THEIR INTERSPCIES HYBRIDS. 

Anotation 

This article presents the results of studies on the identification of the phylogenetic relationship of the species G.mustelinum and 

G.barbadense ssp.vitifolium f.brasiliense and the production of large-boxed forms with a high length and fiber yield. Based on 

the results of studies of interspecific hybridization, the degree of setting of full-fledged seeds in a box, the viability of pollen, as 

well as the inheritance of morphological and economic traits in F1 and F2 plants. The phylogenetic remoteness of ssp.vitifolium 

f.brasiliense from the species G.mustelinum was revealed, despite the fact that the studied representatives have the same 

geographic origin. 

Key words: Species, cultural tropics, form, tetraploid, hybridization, primary source, morphobiological characteristics, fiber 

yield. 

 

МОРФОБИОЛОГИЧЕСКАЯ ХАРАКТЕРИСТИКА ВИДОВ G.MUSTELINUM MIERS EX WATT. И 

G.BARBADENSE SSP.VITIFOLIUM F.BRASILIENSE И ИХ МЕЖВИДОВЫХ ГИБРИДОВ. 

Аннотация 

В данной статье представлены результаты исследований по выявлению филогенетического родства видов G.mustelinum 

и G.barbadense ssp.vitifolium f.brasiliense и получению крупнокоробочных форм с высокой длиной и выходом волокна. 

На основе результатов исследований межвидовой гибридизации, степени завязываемости полноценных семян в 

коробочке, жизнеспособности пыльцы, а также наследования морфо-хозяйственных признаков у растений F1 и F2, 

выявлена филогенетическая отдаленность ssp.vitifolium f.brasiliense от вида G.mustelinum, несмотря на то что изученные 

представители имеют одинаковое  географическое происхождение.  

Ключевые слова: Виды, культурные тропики, форма, тетраплоид, гибридизация, первоисточник, морфобиологические 

характеристики, выход волокна. 

 

G.MUSTELINUM MIERS EX WATT. ВА G.BARBADENSE SSP.VITIFOLIUM F.BRASILIENSE ҒЎЗА ТУРЛАРИ ВА 

УЛАРНИНГ ТУРЛАРАРО ДУРАГАЙЛАРИДА МОРФОБИОЛОГИК БЕЛГИЛАРИ НИНГ ТАВСИФИ. 

Аннотация 

Ушбу мақолада G.mustelinum ва G.barbadense ssp.vitifolium f.brasiliense турларининг ўзаро филогенетик 

муносабатларини аниқлаш ва юқори тола чиқимига ҳамда узунлигига эга бўлган йирик кўсакли шакллар олиш бўйича 

тадқиқот натижалари келтирилган. Дурагайланиш даражаси, кўсакда тўлиқ уруғлар тугилиш фоизи, чанг ҳаётчанлиги 

шунингдек, Ғ1 ва Ғ2 ўсимликларида морфо-хўжалик белгиларининг ирсийланиш таҳлиллари асосида маданий тропик 

ssp.vitifolium f.brasiliense шаклини G.mustelinum тури билан бир хил географик ҳудудларда тарқалишига қарамасдан, 

филогенетик жиҳатдан узоқлиги аниқланган. 

Калит сўзлар: Тур, маданий тропик, шакл, тетраплоид, дурагайлаш, бошланғич манба, морфобиологик белгилар, тола 

чиқими.  

Кириш. Жаҳонда ишлаб чиқарилаётган табиий пахта толасининг 95 % дан ортиғи G.hirsutum L. турига тўғри 

келсада, бу тур тор генетик асосга эга бўлиб, бошқа маданий тетраплоид турлар (G.barbadense L., G.mustelinum Miers ex 

Watt) гермоплазмасидан фойдаланиш генетик базани кенгайтириш имконини беради.  

Мавзуга оид адабиётларнинг таҳлили. Ушбу йўналишда хорижий ва маҳаллий олимлар томонидан қатор 

изланишлар олиб борилган. Жумладан Chjan J, Vu M. татқиқотларида G.barbadense L. турининг белгилари 

интеграциялашган тизмаларнинг селекциявий салоҳияти тўлиқ ўрганилмаганлиги боис, G.hirsutum L. ва G.barbadense L. 

турлараро реципрок дурагайлаш асосида 6 та интрогрессив тизмалар олинган ҳамда ушбу тизмаларнинг кўрсаткичлари 

тўлиқ диаллел таҳлил қилинган. Бунда бир нечта комбинацияларда юқори ва ўрта даражали гетерозис аниқланган 

бўлиб, Ғ1, Ғ2 ва Ғ3 авлодларда ҳосилдорлиги жиҳатидан ота-она намуналаридан юқори натижалар қайд этилган [1]. 

Wang.B., Liu.L. ларнинг изланишларида G.mustelinum туридан G.hirsutum L. турига геномларнинг берилиши ва 

шаклланиш генетикасини ўрганиш мақсадида, турлараро чатиштириш йўли билан G.hirsutum х G.mustelinum (НМ) 

дурагай популяциялари олинган. Генетик харита эса оддий секвенс қайтариш (SSRs) ва чекланган қисм ёки бўлак 

полиморфизми (RLFP) ДНК маркерлари орқали тузилган. G.hirsutum х G.mustelinum (НМ) генетик локусларини 

тартибга келтириш орқали хромосомаларнинг бошқа тетраплоид турлар билан ўхшаш эканлиги кузатилган. F2 

авлодда 690 полиморф SSR праймерлар, 201 кДНК ва геном ДНК зондлари, 29 SТS праймерлар ва 3 та морфологик 

маркерлар таҳлил қилинган ва G.mustelinum Miers ex Watt турининг аллеллари 14 та QTL дан 4 тасида тола 

узунлигининг ошишига хизмат қилиши аниқланган [2]. 

Gardunia B.W. тадқиқотларида G.mustelinum туридан ғўзанинг генетик хилма-хилликларини кўпайтириш ва 

ёввойи турлардаги белгиларни элита навларига ўтказиш учун фойдаланиш мақсадга мувофиқлиги кўрсатилган. 

Изланишларда G.mustelinum х G.hirsutum F1, F2 ва ВВ1F1 ва ВВ1F2 авлодлар ўрганилган. Бу дурагайлар микросателлит 

маркерлар ёрдамида рекомбинация ва танлаш самарадорлигини аниқлаш учун текширилиб, G.mustelinum тури 

фотопериодга кучли талабчан бўлганлиги сабабли интрогрессив тўсиқлар аниқланган. Тола узунлиги, тола чиқими ва 

битта кўсакдаги пахта вазни белгилари авлодларга кучли берилувчанлиги, лекин G.mustelinum тури оналик сифатида 

бўлган авлодларда бу кўрсаткичларнинг пасайиши кузатилган [3]. 

Аманов Б.Х. тадқиқотларида G.barbadense туричи хилма-хилликлари ўзаро дурагайланиб, уларнинг филогенетик 

муносабатлари аниқланган ва маданий тропик ssp.vitifolium кенжа турини Қарши-8 нави билан дурагайлаш асосида 

ингичка толали йирик кўсакли, қимматли хўжалик белгиларининг юқори кўрсаткичларига эга “Ангор” нави яратилган 

[4].  

Набиева Н.Н. G.barbadense L. ва G.hirsutum L. турларининг ўзаро филогенетик муносабатларини аниқлаш 

мақсадида турлараро дурагайлаш ишларини олиб борган. G.hirsutum L. ssp.mexicanum var.nervosum ва ssp.vitifolium 

f.brasiliense кенжа турларини ўзаро дурагайлаб олинган комбинацияларда 1000 дона чигит вазни бўйича ижобий 

натижалар (107,5; 112,5 г) қайд этилиб, ушбу белги юқори доминантлик (0,93; 0,74) ҳолатида ирсийланиши аниқланган 

[5]. 

G.mustelinum Miers ex Watt турининг амалий селекцияда фойдаланиш борасидаги адабиётларнинг таҳлили, 

мавжуд маълумотларнинг генетика-селекциявий жараёнларининг турли йўналишларини қамраб олганлигини), 

тадқиқотлар маданий навлар билан дурагайлашга асосланганлигини, ҳамда кўпчилик ишлар чет эл олимларига [6,7,8] ва 

қисман республикамиз олимларига [9,10] тегишли эканлигини кўрсатди. 

Тадқиқот мақсади: Бизнинг тадқиқотларимизнинг асосий мақсади G.barbadense ssp.vitifolium f.brasiliense ва 

G.mustelinum турларининг ўзаро филогенетик муносабатларини аниқлаш ва юқори тола чиқимига ва узунлигига эга 

бўлган йирик кўсакли шакллар ажратиб олишдан иборат. 

Тадқиқот методологияси. Тадқиқотлар Ўзбекистон Республикаси Фанлар Академияси Генетика ва ўсимликлар 

экспериментал биологияси институти Ғўзанинг экспериментал полиплоидияси ва филогенияси лабораториясида олиб 

борилган. Изланишларда Gossypium L. туркумининг Karpas Raf. ampl. m. кичик туркуми Magnibracteolata Tod. em. m. 

секциясига мансуб тетраплоид G.mustelinum Miers ex Watt ва G.barbadense L. турининг туричи маданий тропик (ssp. 

vitifolium f. brasiliense (қизил пояли) шаклидан ҳамда турлараро дурагайлаш натижасида олинган F1, F2, авлодларидан 

тадқиқот манбаи сифатида фойдаланилган. Ғўза классификацияси P.A. Fryxell [11] системаси асосида келтирилган. Олиб 

борилган барча амалий тадқиқот натижалари, миқдорий белгиларнинг кўрсатгичлари Б.А.Доспехов [12] услуби 

ёрдамида статистик таҳлил қилинди. 

Таҳлил ва натижалар. Ёввойи G.mustelinum ва маданий тропик ssp. vitifolium f. brasiliense шакллари 

иштирокидаги дурагай комбинациялар олиш мақсадида чатиштиришлар олиб борилди. Бунда Ғ0 G.mиstelinum x ssp. 

vitifolium f. brasiliense  комбинациясида ўтказилган 19 та дурагайлашдан 10 та кўсак тугилиб, чатишувчанлик 52,6 %ни, 

кўсакларда тўлиқ уруғлар тугилиши 43,6 %ни ташкил этди. Ғ0 ssp.vitifolium f.brasiliense x G.mиstelinum комбинациясида 

эса ўтказилган 20 та дурагайлашдан 9 та кўсак тугилиб, чатишувчанлик 45,0 % ни, тўлиқ уруғлар тугилиши 82,1 %ни 

ташкил этди. 

Шунингдек ушбу комбинациялар ўсимликларида дурагайланиш даражасига 

таъсир кўрсатувчи муҳим белгилардан бири чанг ҳаётчанлиги кўрсаткичлари ҳам 

таҳлил қилинди. Бунда G.mustelinum турида 95,6 % ни, ssp.vitifolium f.brasiliense 

шаклида 92,8 %ни ташкил қилди. Ғ1 G.mиstelinum x ssp.vitifolium f.brasiliense 

комбинациясида 96,2 % ҳамда реципрок ssp.vitifolium f.brasiliense x G.mиstelinum 

комбинациясида 98,1 %ни ташкил этди. Чанг ҳаётчанлиги кўрсаткичлари юқори 

бўлишига ва ўрганилаётган бошланғич намуналар географик жиҳатдан бир хил 

келиб чиқиш марказларига (Бразилия) мансуб бўлсада, дурагай комбинацияларда 

кўсакда тўлиқ уруғлар тугилиш даражасининг нисбатан паст (мос равишда 67,0%; 

61,8%) эканлиги кузатилди. Бу эса макроспорагенез жараёнига яъни, фақат чанг 

доначалари ҳаётчанлигига боғлиқ бўлмай балки, оналик цитоплазмасининг роли 

ҳам катта эканлигини кўрсатади. Бундан ташқари бу ҳолат ташқи муҳит (ҳаво 

ҳарорати, намлик) омилларининг таъсири ҳамда макроспорагенез жараёнида бузилишлар мавжудлигидан далолат 

беради. Изланишлар давомида Ғ1 авлод ўсимликларининг морфобиологик тавсифланди. 

http://www.ncbi.nlm.nih.gov/pubmed/?term=Wang%20B%5BAuthor%5D&cauthor=true&cauthor_uid=27172208
http://www.ncbi.nlm.nih.gov/pubmed/?term=Liu%20L%5BAuthor%5D&cauthor=true&cauthor_uid=27172208

2-расм. G.mustelinum 

Miers ex Watt 

G.barbadense ssp.vitifolium f.brasiliense (қизил пояли). Маданий тропик шакл. Ўсимлик тупи тик ўсувчан, 

барглари ўртача зичликда жойлашган, асосий поянинг бўйи- 90,0-110,0 см, кучли антaциан қизаришга эга. Бўғинлар 

умумий сони- 24-26 та, шохланиши симподиал, чекланмаган, биринчи симподиал ҳосил шохи (hs) 12-16 бўғинда 

жойлашган, моноподиал шохлар сони (m)- 3-7 та, симподиал шохлар сони (s)- 20-22 та, 2-3 типга мансуб. Барги ўртача 

катталикда (11,5 х 15,5 см), кучли антациан қизарган, 3-5 ўймали, кучсиз тукланган, нектардони- 3 та, думалоқ, рангсиз. 

Барг банди узунлиги- 13 см, кучли антоциан қизаришга эга. Гули ўрта очилувчан, гул банди узунлиги- 1,2-2,5 см. 

Гулёнбаргчаси- 3 та, юраксимон, учки қисми 7-11 та тишчали, кучли антоциан қизаришга эга, гулёнбаргнинг ташқи 

нектардони- 3 та, думалоқ, рангсиз, ички нектардони йўқ. Гулкосачабарги тўлқинсимон, кучли антациан қизаришга эга, 

ташқи нектардони йўқ. Гултожибарги- 5 та (5,0-6,0 см), тўлқинсимон, оч сариқ, гулбарг юза қисми аниқ кўринувчан 

госсипол безчалари билан қопланган, асосида тўқ қизил доғи бор. Оталик устунчаси цилиндрсимон, чангдонлари ва чанг 

доначалари тўқ сариқ рангда. Оналиги уч устунчали, оталик устунчасидан 0,5-0,7 см туртиб чиққан. Кўсаги ўртача, 

яшил, конуссимон, сирти нотекис, ўткир учли, учки қисми кучли антациан қизарган, сирти госсипол безчалари билан 

қопланган, кенг очилувчан, 3-4 чаноқли. Битта очилган кўсакдаги пахтанинг вазни- 1,5-3,0 г. Чигити ўртача, 

тухумсимон, қаттиқ «тошсимон» қобиқли, толаси 22,0-30,0 мм, хира оқ рангда. Ўсимлик қисқа кунга талабчан, барча 

органлари госсипол безчалари билан қопланган, ўргимчаккана ва вилтга чидамли. 

G.mustelinum Miers ex Watt. Ёввойи шакл. Ўсимлик ўрта бўйли, асосий поянинг бўйи (80,0-100,0 см), кучсиз 

тукланган, туклари жуда калта, юлдузсимон, ётиқ. Ўртача антоциан қизаришга эга. Биринчи ҳосил шохи (hs) 

10-12 бўғинда жойлашган. Бўғинларининг умумий сони- 16-20 та. Моноподиал шохлари (m) бақувват, 2-3 та, симподиал 

шохлари (s) қисқа, 18-20 та, 2-3 типга мансуб. Барги ўртача, уч бўлакчали, чуқур бўлинган эмас. Барг бўлакчалари кенг, 

тухумсимон-учбурчаксимон. Учи ўткирланган, тупи тораймаган, тўқ яшил, барг банди- 10 см. Нектардони- 3 та. Барг 

томирларининг асосида ва барг бандида кучсиз антоциан қизаришга эга. Гулнинг умумий узунлиги- 6,0 см, гултожбарги 

оч сариқ, 4,7-3,5 см, асоси тўқ сариқ рангда. Гул банди- 1,5 см, оч яшил, госсипол безчалари билан кучсиз қопланган. 

Гулқўрғони оч яшил, 5-7 тишчали, ўткир қирқилган, госсипол безчалари билан сийрак қопланган. Гулкосачабарги 2,7-

1,0 см, оч яшил рангда, 5 тишчали. Чангчилар устунчаси 2,7 см, чанг иплари ўртача қалинликда, оч сариқ. Устунча 4 

бўлакчали ўралмаган. Тумшуқча чангдонлардан 0,6 см узун. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Кўсаги конуссимон-тухумсимон, учи ўткир бурунчали, госсипол безчалари билан қопланган, 3-4 чаноқли. Битта 

кўсакдаги пахтанинг вазни 1,1-1,8 г. Чигити сертук, толаси 34,5 мм, новвотранг, сийрак ва пишиқ. Ўсимлик қисқа кунга 

кучли талабчан. Ўргимчакканага чидамсиз.  

F1 ssp.vitifolium f.brasiliense x G.mustelinum. Ўсимлик тупи тик ўсувчан, ўртача шохланган, барглари ўртача 

зичликда жойлашган, асосий поянинг бўйи- 60,0-80,0 см, яшил, туксиз, пояси кучсиз антоциан қизаришга эга, 

бўғинларнинг умумий сони 18,0-20,0 та, биринчи симподиал ҳосил шохи (hs) 10-11 бўғинда, моноподиал шохлар сони 

(m)- 1-2 та, симподиал шохлар сони (s)- 10,0-14,0 та, 2-3 типга мансуб. Барги ўртача (8,0-8,5 см), умумий узунлиги 16 

см, уч бўлмали, оч яшил, бўлмалари ўртача, баргнинг асосий томирлари оч яшил, кучсиз тукланган, нектардони- 1 та, 

юраксимон, қуруқ, рангсиз. Барг банди узунлиги- 8,0 см, барг томирларининг асоси ва барг банди антоциан қизаришга 

эга. Гули ўртача катталикда, умумий узунлиги- 6,0 см, кенг очилувчан, гулбанди узунлиги- 1,2 см, гулёнбаргчаси- 3 та, 

асоси кенг эмас, чекка қисмидан бошлаб чуқур қирқилган, 10-11 та тишчали (2,8-2,3 см), яшил. Нектардони- 3 та, 

рангсиз, қуруқ. Гултожибарги- 5 та, ўртача (5,0-3,0 см), тўқ сариқ, асосида қизил доғи бор. Оналиги 3 бўлакли, 3,5 см 

узунликда. Чангдонлари ва чанг доначалари оч сариқ рангда, чангчи иплари- 0,4-0,7 см, оналик тумшуқчаси оталик 

устунчасидан 0,5 см узунликда жойлашган. Кўсаги ўртача, яшил, конуссимон, госсипол безчалари билан қопланган, 

ўткир учли, 3-4 чаноқли. Битта кўсакдаги пахтанинг вазни- 2,6 г. Толаси сийрак, майин ва узун, 5,0 мм, новвотранг. 

Ўсимлик қисқа кунга кучли талабчан, ўргимчакканага чидамли. 

F1 G.mustelinum x ssp.vitifolium f.brasiliense. Ўсимлик тупи тик ўсувчан, ўртача 

шохланган, барглари ўртача зичликда жойлашган, асосий поянинг бўйи- 80,0-90,0 см, яшил, 

3-расм. f.brasiliense x 

G.mustelinum 

4-расм. G.mustelinum x 

ssp.vitifolium f.brasiliense 

туксиз, пояси ўртача антоциан загарли, бўғинларнинг умумий сони- 18,0-20,0 та, биринчи симподиал ҳосил шохи (hs) 9-

10 бўғинда, моноподиал шохлар сони (m)- 1-2 та, симподиал шохлар сони (s)- 12,0-14,0 та, 2-3 типга мансуб. Барги 

йирик (12,0-13,0 см), умумий узунлиги- 20,0 см, уч-беш бўлмали, яшил, бўлмалари ўртача, баргнинг асосий томирлари 

оч яшил, туксиз, нектардони учбурчаксимон, рангсиз, нам. Барг банди узунлиги- 10,0 см, барг томирларининг асосида ва 

барг бандида антоциан қизаришга эга. Гули ўртача, умумий узунлиги- 6,0 см, кенг очилувчан, гулбанди узунлиги- 1,5 

см, гулёнбаргчаси- 3 та, асоси кенг, чекка қисмидан бошлаб чуқур қирқилган, 10-11 та тишчали (4,5-2,0 см), яшил. 

Нектардони- 1 та, қуруқ ва рангсиз. Гултожибарги- 5 та, (4,3-2,0 см), тўқ сариқ, асосида қизил доғи бор. Оналиги 4 

бўлакли, 3,3 см узунликда. Чангчи иплари сийрак, чангдонлари ва чанг доначалари сариқ рангда, чангчи иплари- 0,4-0,5 

см, оналик устунчаси оталик устунчасидан 0,5 см узунликда жойлашган. Кўсаги ўртача, яшил, конуссимон, госсипол 

безчалари билан қопланган, ўткир учли, 3-4 чаноқли. Битта кўсакдаги пахтанинг вазни- 1,8 г. Толаси пишиқ, узунлиги- 

32,0-36,0 мм, новвот рангда. Ўсимлик қисқа кунга кучли талабчан, ўргимчаккана билан кучсиз зарарланади. 

Ўрганилаётган комбинацияларнинг Ғ2 авлодларида қимматли хўжалик белгиларидан тола чиқими ва битта 

кўсакдаги пахта вазни белгилари таҳлил қилинди. F2 ssp.vitifolium f.brasiliense x G.mustelinum комбинациясида тола 

чиқими ўртача 30,1 %ни ташкил этди. Ўсимликлар синфларга тақсимланиб таҳлил қилинганда 33,1-35,0 % синфида 5 та, 

35,1-37,0 % синфида 8 та намуналар ажратиб олинди. F2 G.mustelinum x ssp.vitifolium f.brasiliense комбинациясида эса 

ўртача тола чиқими 24,1 % ни, шунингдек синфларда тақсимланишида ҳам паст кўрсаткичлар қайд этилди. Битта 

кўсакдаги пахта вазни белгиси бўйича олиб борилган таҳлилларда комбинацияларда мос равишда ўртача 2,5 ва 2,3 г ни 

ташкил этди. Синфларда тақсимланиши ва ўзгарувчанлик кўламининг таҳлили асосида 3,1-4,0 г оралиғидаги 19 та 

намуналар ажратиб олинди. 

Хулоса ва таклифлар. Морфобиологик белгилари тавсифига кўра биринчи авлод дурагайлари оралиқ ҳолатни 

эгаллади. Маданий тропик ssp. vitifolium f. brasiliense шакли иштирокидаги F1 дурагай комбинацияларида кун 

узунлигига кучли талабчанлик сақланиб қолди. F2 дурагайларида аномал ўсимликлар сонининг кўплиги, баъзи 

ўсимликларнинг ривожланишнинг дастлабки фазаларида тўхтаб қолганлиги, узун бўйли ўсимликлар (200-210 см), ҳосил 

элементларининг кўплиги (48-60 дона) билан кучли фарқланиш кузатилди. Бу эса маданий тропик ssp. vitifolium f. 

brasiliense шаклини G.mustelinum тури билан бир хил географик ҳудудларда тарқалишига қарамасдан филогенетик 

жихатдан мустақил шакл эканлигини кўрсатади. Келгусида f.brasiliense шаклини алоҳида кенжа тур даражасига 

кўтариш масаласини ўрганиш мақсадга мувофиқ эканлигини алоҳида таъкидлаш лозим. 

G.mustelinum Miers ex Watt турининг Karpas Raf. кенжа туркуми турлари ва уларнинг туричи ҳамда турлараро 

биохилма-хилликларининг генетик-селекциявий потенциалини аниқлаш, қимматли коммерциявий белгиларига эга, 

ташқи муҳитнинг биотик ва абиотик таъсирларига чидамли бўлган донорлар яратиш истиқболли янги йўналишлардан 

бири бўлиб, амалий селекцияда Gossypium L. туркумининг ёввойи тур ва шаклларидан самарали ва оқилона фойдаланиш 

йўлларини очиб беради. 

